

ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

«     »_____________2021 թ. N ____-Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆՆ ԱՆՇԱՐԺ ԳՈՒՅՔ ՆՎԻՐԱԲԵՐԵԼՈՒ  ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ

           Հիմք ընդունելով Հայաստանի Հանրապետության քաղաքացիական օրենսգրքի 605-րդ, Հայաստանի Հանրապետության հողային օրենսգրքի 89-րդ հոդվածները, «Պետական ոչ առևտրային կազմակերպությունների մասին» օրենքի 5-րդ հոդվածի 1-ին մասը և «Հայաստան» համահայկական հիմնադրամի հոգաբարձուների խորհրդի նիստի 2020 թվականի հուլիսի 20-ի N 8 որոշումը` Հայաստանի Հանրապետության կառավարությունը որոշում է.
1. Ընդունել  «Հայաստան» համահայկական հիմնադրամի սեփականությունը հանդիսացող Երևան քաղաքի Արշակունյաց պողոտայի 28/14 հասցեում գտնվող 1 759 791 666 ՀՀ դրամ սկզբնական արժեքով 4835 ք.մ մակերեսով շինության, 24.4 ք.մ (31.7 խ.մ) մակերեսով պարսպի և դրանց զբաղեցրած, օգտագործման և սպասարկման համար անհրաժեշտ 0․5609  հեկտար մակերեսով հողամասի (այսուհետ՝ անշարժ գույք) նվիրաբերությունը Հայաստանի Հանրապետությանը՝ ի դեմս Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի:
2. Սահմանել, որ սույն որոշման 1-ին կետում նշված անշարժ գույքն անժամկետ անհատույց օգտագործման իրավունքով ամրացվում է «Կոմիտասի թանգարան-ինստիտուտ» պետական ոչ առևտրային կազմակերպությանը: 
      3․Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝
   	 1) սույն որոշումն ուժի մեջ մտնելուց հետո, եռամսյա ժամկետում, «Հայաստան» համահայկական հիմնադրամի գործադիր տնօրենի հետ համատեղ ապահովել սույն որոշման 1-ին կետում նշված անշարժ գույքի հանձնման-ընդունման աշխատանքների կատարումը, նվիրաբերության մասին պայմանագրի կնքումը՝ պայմանագրի նոտարական վավերացման և դրանից ծագող գույքային իրավունքների պետական գրանցման հետ կապված ծախսերն իրականացնելով Պետական գույքի կառավարման կոմիտեի միջոցների հաշվին:
2) սույն կետի 1-ին ենթակետում նշված աշխատանքների ավարտից    հետո, երկամսյա ժամկետում, «Կոմիտասի թանգարան-ինստիտուտ» պետական ոչ առևտրային կազմակերպության (այսուհետ՝ Կազմակերպություն) հետ կնքել սույն որոշման 1-ին կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Հայաստան» համահայկական հիմնադրամը համապատասխան գրությամբ դիմել է ՀՀ վարչապետին՝ տեղեկացնելով, որ «Կոմիտասի թանգարան-ինստիտուտ» պետական ոչ առևտրային կազմակերպության տնօրենը դիմել է ՀՀ կրթության, գիտության, մշակույթի և սպորտի նախարարություն՝ համաձայն «Հայաստան» համահայկական հիմնադրամի հետ նախկինում ձեռք բերված պայմանավորվածության՝ Հիմնադրամին սեփականության իրավունքով պատկանող Երևան քաղաքի Արշակունյաց պողոտայի 28/14 հասցեում գտնվող անշարժ գույքն անհատույց օգտագործման իրավունքով «Կոմիտասի թանգարան-ինստիտուտ» ՊՈԱԿ-ին հանձնելու խնդրանքով:
ՀՀ կրթության, գիտության, մշակույթի և սպորտի նախարարությունը առաջարկություն է ներկայացրել «Հայաստան» համահայկական հիմնադրամին՝ վերը նշված անշարժ գույքը Հայաստանի Հանրապետության կառավարությանը նվիրաբերելու, հետագայում «Կոմիտասի թանգարան-ինստիտուտ» ՊՈԱԿ-ին անհատույց օգտագործման իրավունքով հանձնելու պայմանով:
Հաշվի առնելով վերոգրյալը, ինչպես նաև «Հայաստան» համահայկական հիմնադրամի հոգաբարձուների խորհրդի նիստի 2020 թվականի հուլիսի 20-ի N 8 որոշումը՝  Պետական գույքի կառավարման կոմիտեի կողմից մշակվել է «Հայաստանի Հանրապետությանն անշարժ գույք նվիրաբերելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է «Հայաստան» համահայկական հիմնադրամի սեփականությունը հանդիսացող Երևան քաղաքի Արշակունյաց պողոտայի 28/14 հասցեում գտնվող 4835 ք.մ մակերեսով շինությունը, 24.4 ք.մ (31.7 խ.մ) մակերեսով պարիսպը և դրանց զբաղեցրած, օգտագործման և սպասարկման համար անհրաժեշտ 0․5609  հեկտար մակերեսով հողամասը նվիրաբերել Հայաստանի Հանրապետությանը՝ ի դեմս Պետական գույքի կառավարման կոմիտեի՝ անժամկետ անհատույց օգտագործման իրավունքով «Կոմիտասի թանգարան-ինստիտուտ» պետական ոչ առևտրային կազմակերպությանը ամրացնելու պայմանով: 
[bookmark: _GoBack]«Հայաստանի Հանրապետությանն անշարժ գույք նվիրաբերելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

	1.ՀՀ ֆինանսների նախարարություն
	20.10.2020թ.

	
	N 01/8-2/15722-2020

	ՀՀ ֆինանսների նախարարությունը քննարկել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի 12.10.2020թ. N01/11.11/7354-2020 գրությամբ ներկայացված՝ «Հայաստանի Հանրա-պետությանն անշարժ գույք նվիրաբերելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը և հայտնում է, որ առաջարկություններ չունի:

	Ընդունվել է ի գիտություն

	2.ՀՀ կրթության, գիտության, մշակույթի և սպորտի նախարարություն
	16.10.2020թ.

	
	N 01/20.1/27457-2020

	          Ի պատասխան Ձեր 12.10.2020թ. հ. 01/11.11/7354-2020 գրության՝ «Հայաստանի Հանրապետությանն անշարժ գույք նվիրաբերելու և անհատույց օգտագործման իրավունքով հանձնելու մասին» ՀՀ կառավարության որոշման նախագծի վերաբերյալ  ՀՀ կրթության, գիտության, մշակույթի և սպորտի նախարարությունը հիմք ընդունելով «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի  1-ին մասը առաջարկում է վերնագրում «հանձնելու» և  որոշման նախագծի 2-րդ կետում «հանձնվում է» բառերը համապատասխանաբար փոխարինել «ամրացնելու» և «ամրացվում է» բառերով:
	Ընդունվել է։ Կատարվել են համապատասխան փոփոխություններ։

	     3. ՀՀ կադաստրի կոմիտե
	20.10.2020թ.

	
	N ՍԹ/6297-2020

	Ի պատասխան Ձեր 2020 թվականի հոկտեմբերի 12-ի N 01/11.11/7354-2020  գրության՝ հայտնում ենք, որ «Հայաստանի Հանրապետությանն անշարժ գույք նվիրաբերելու և անհատույց օգտագործման իրավունքով հանձնելու մասին»               ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունը․
Նախագծի 1-ին կետում նշված գույքից 0.2213 հա հողամասը և 638.2 քառ․ մետր շինությունը անհատույց օգտագործման իրավունքով տրամադրված է ՀՀ մշակույթի նախարարության աշխատակազմին (N 11102012-01-1410 վկայական), հետևաբար մինչև «Կոմիտասի թանգարան-ինստիտուտ» ՊՈԱԿ-ին տրամադրելը անհրաժեշտ է դադարեցնել վերոնշյալ անհատույց օգտագործման իրավունքը:
	Ընդունվել է։ Պետական գույքի կառավարման կոմիտեն իր 23.10.2020թ. թիվ 01/11.11/7620-2020 գրությամբ ՀՀ կրթության, գիտության, մշակույթի և սպորտի նախարարություն է ներկայացրել ՀՀ կադաստրի կոմիտեի դիրքորոշումը, որին ի պատասխան ՀՀ կրթության, գիտության, մշակույթի և սպորտի նախարարությունն իր 10.06.2021թ. թիվ 01/20.1/12507-2021 գրությամբ Պետական գույքի կառավարման կոմիտե է ներկայացրել ՀՀ մշակույթի նախարարության և Հայաստան համահայկական հիմնադրամի միջև 19.09.2012թ. կնքված Գույքի անհատույց  օգտագործման  պայմանագրի և օգտագործման իրավունքի  դադարեցման վերաբերյալ  ՀՀ կադաստրի կոմիտեի կողմից տրամադրված Գույքի առանձին որակական քանակական բնութագրերի և դրա նկատմամբ առանձին իրավունքների (սահմանափակումների) վերաբերյալ տեղեկանքի պատճենը։











